
LIJE'E SAN PEDRO AL TE'A
LINIL'EPOLA' LAPIMAYE

1 Iya' ninPedro, nin'apostol, epaluc Jesucristo.
Canonilhuo' imanc' ixanuc' LanDios, imanc' pe
aimotmana' olamats', joupa olaca'nepottsi. Imanc'
notmana' lamats' Ponto, jouc'a nolmana' lamats'
Galacia, jouc'a nolmana' tamats' Capadocia, jouc'a
nolmana' lamats' Asia, jouc'a nolmana' lamats' Bi-
tinia, canonilhuo' quinit'elhuo'.

2 Li'ipa lipangopa LanDios cal'Ailli' joupa
ixina' lo'eya, joupa ixpic'epa ihuijf'epolhuo’
imanc'. I'huijf'epolhuo’ ti'itsolhuo' mane i'huexi
LanDios. Tolta'a ti'ay cal Espiritu Santo. LanDios
i'huijf'epolhuo’ tolihuejcote. ['huijf'epolhuo’
ti'itsolhuo’ limpio. Tolta'a ti'ay lijuats' lixcuajaipa
Jesucristo jilpe lancruz.

Caxa'hue LanDios ti'hua titoc'itsolhuo', ti'hua
tipac'e'etsolhuo’ lolpicuejma’.  Caxa’hue tolta'a
tipaxnetsolhuo' juaiconapa.

3 Als'najtsi'ite LanDios, enDios, i'Ailli' tatPoujna
Jesucristo. Ilque LanDios juaiconapa ac'a
lipicuejma’, alsimponga' ninc'icuanuc'la
juaiconapa. Tolta'a lapi'iponga’ al ts'e lalpitine.
Tixoqui calata alt'huaicoyi Locuena Quitine,
jilpe aimijouya al ts'e lalpitine. EanDios
joupa imaf'i'inapa Jesucristo, ipa'anapa pe
lomana' limanapola'. Toliya alsina' ma' anuli
almaf'i'ina'monga'. 4 Jilpe tepi'itolhuo’ col'huexi
pe aimiminscoya, pangay al c'a. Ma to
mipa'a aimipaicoya. Ilque lol'huexi ma LanDios

i'hueca pu'hua lema'a. > Tepi'innolhuo' imanc'
nol'huaiyimpd LanDios. Ma mot'huaiyijnyi LanDios
ti'elhuo’ cuenna, icueya limane ti'ela' tolta'a.
Tuntu'e'molhuo'.  LanDios joupa ixina' te ts'i'ic'
maluntu'eyaconga', joupa ilajmpa jahuay. Ticuaitsi
lijoujma quitine almuc'i'monga’.

6 Ma' mol'nujuaisyi ite lo'iyacolhuo' toluyalaicoyi
tixoqui cunlata. Aga itsiya ticuicomma toltetcote,
toltelcoyi ma mehuaiyinnilhuo' acueca’, ile
lottelcopa aimicolya. Ticuaitsi Lijoujma Quitine
tolsim'me joupa uyaipa. 7Ja'ni tehuaiyinnilhuo',
ilta'a lo'ipolhuo’ ti'onlcospa to lo'ipa al 'oro. Ie
al 'oro tixhuicoyi ma le'a fa'a li'a tamats'. Tama
aimicolya nulemma, tehuaiyinni, tuyaijma
lunga, jilpe tipi'e al xisca, tipanehuo mane al
c'a 'oro. Ile lal'huaiyijmpa, LanDios aimi'onlicojma
to al 'oro, xonca ipitali, aimijouya ni Locuena
Quitine. Tijoula' lahuaiyintsonga' almuj'me
ma' alinca al'huaiyijnyi LanDios. Ticuaiyunni
Jesucristo tLanDios aimi' monga “Onl'epa al
c'a”. Limetsaico'monga’ joupa 1epa bangay
c'a lalpicuejma'’, limetsaico'monga’ ixanuc',
lapenuftonga' nulemma.

8 Imanc' tama aicolahuelonge Jesucristo,
tont'eyi capic'a. Jouc'a itsiya litine tama
aimolahuelojnyi, tot'huaiyijnyi. Tolta'a tlinca
tixojma cunlata, ni aimi'iya moluya'ayacu te ts'i'ic'
lotpixojma cata. Ite lo'onicospa to jipu'hua lema'a
litpixojma cata. 9 Tolta'a ma' itsiya tipammaispa
lot'huaiyijmpa, LanDios tuntu'elhuo'.

10 Cacua: “LanDios tuntu'elhuo'”. Lam profeta
nomana' luyaipa quitine inesco'me LanDios
lotoc'iyacolhuo’, lopaxneyacolhuo' imanc'.

Ipo'no'me cuenna, ehue'me, ti'hua ehue'me,
1 ticuec'ete limipola' 1i'Espiritu Cristo nopa'a jilpe
litpicuejma’. Ilque cal Espiritu u'i'mola’ titelco'ma
cal Cristo, tijoula' acueca' al c'a tuyaicota. Iine
lam profeta ipo'no'me cuenna ile lu'ipola),
tixhuej'meyi, tehueyi, ticuayi: “;Te quitine ti'i'ma?
¢Te co'iya mi'iya totta'a?” 12 Li'Espiritu Cristo jouc'a
imuc'ipola’ ti'ila" iliya linescopa aimimajnyacu
ilniya lam profeta. I'ipa quilsina’ ma' imanc'
tolcuec'e'me acuajmaica ite lataiqui’, a'i ilniya. Iine
lam profeta lipalaicopa mate lataiqui' loya'apa
ite al c'a lixpic'epa LanDios, ile Lataiqui' joupa
uya'ampa pe lolmana'. Ilne nu'ipolhuo' tolta'a
lepi'ipola’ litmane cal Espiritu Santo lummempa
lema'a. Lapaluc' quema'a ilsina' juaiconapa
acueca' ite lataiqui'. Ticuayi: “Illanc' jouc'a cola'
alcuec'ele”.

13 Totiya, imanc' jani joupa olapenufpa
Lataiqui', tolpo'nole nulemma lolpicuejma’
tolcuxetsoltsi al c'a. Itine itine tol'nujuaisle
lo'iyacolhuo’ litine ticuaicoconno timuj'moxi
Jesucristo. He litine linca tolsinguf'me acueca'
juaiconapa lipaxnepolhuo' LanDios. 14 Itsiya
imanc' tolihuejcoyi col'Ailli' HLanDios, toliya
aimi'icona'me lot'ejma' to li'ipa. IIniya litiné imanc'
aimolimetsaicoyi LanDios, tolihuejyi ma loljanajpa
coltuca'. 15 Cal Paxi LanDios joupa ijoc'ipolhuo’
tolihuejle. Ilque pangay c'a lipicuejma’, lo'epa.
Ti'lla' lonl'ejma’ to ilque li'ejma’. Tonl'ele ma le'a
al c'a. 16 Al Paxi Linilingiya ticua: “Iya' NanDios,
NinPaxi. Ca'ay ma le'a al c'a. Imanc' jouc'a tont'ele
alc'a.”

17 Imanc' molpalaic'oyi LanDios jani tolmite:

“Mai'Ailli”, tolpo'nole cuenna. Ilque ma' anuli
tixinnila' lan xanuc', ja'ni ts'it'hueca ja'ni ailopa'a
quil'hueca. LanDios aJuez. Tixina te ts'i'ic li'epa
lan xanuc/, tolta'a titel'mi'mola' 0 aimitel'miyacola'.
Imanc' tolspaic'ele. Ma molmana' fa'a li'a famats'
tolihuejcote.

18Imanc' joupa olsina' teli'ipa litine li'najtsempa
loljunac'. Jilpe litine tonl'eyi nixpiya. Toluyalaicoyi
lapajnya tonlt'eyi ma to mi'eyi lont'ailli, tolihuejyi
lomuc'impolhuo'. Linajtsempa loljunac' licumpa
a'l lopa'a fa'a li'a tamats'. Aiquicuc' tomi aplata,
ni a'oro. 19 I'najtsecopa ma lijuats' Cristo, ilque
lo'onlcospa to laca'hua mol pangay c'a, ailopa'a
tintsi. Itelajuats’' xoncajuaiconapa acueca'lipitali.

20 Ai'a tilajm'ma li'a tamats' LanDios ixpic'epa
tolta'a lo'eya Cristo. Ti'hua ticoli, aiqui'ic'.
Icuaitsa 1ilna'a litiné lecui'impa lijoucola),
linca Cristo imujpoxi, icuaicoco'ma fa'a li'a
tamats' tipaxnetsolhuo' LanDios. 21 Cristo joupa
epiipolhuo’ lolpicuejma'’, tonl'eyi linca li'epa
LanDios limaf'i'inapa Cristo, lipa'anapa pe lomana'
limanapola', limetsaicopa li'epa, epenufnapa
nulemma puhua lema'a. Tolta'a tol'huaiyijnyi
LanDios, tot'huaicoyi tepenuftolhuo’.

22 Imanc' itsiya a'i colihuequi al xujc'a
capicuejma’, tolihuejcoyi al Linca Cataiqui’, tolta'a
joupa’ i'ipa ac'a lolpicuejma', alimpio. Tii'ma
tont'e'mola' capic'a lolpimaye. Itsiya camilhuo'
Ne'. Tonletsoltsi capic'a, tol'nujuaitsoltsi talay
olunxajma', a'i ma le'a ataiqui'. 23 Imanc', LanDios
joupa epi'ipolhuo’ al ts'e lolpitine, tocomma to
olmajnliconna. Iita'a al ts'e lolpitine aimi'onispa

locuena lolpitine. Ile ti'hua tijou'ma. Iita'a a'i,

aimijouya. Tolta'a li'e'epolhuo’ lolapenufpa

litaiqui' LanDios. Ile imaf'i' cataiqui'. Aimi'iya

milonc'enyacu. 24 Tolta'aloya'apa al Paxi Linitingiya,

ticua:

Lan xanuc' ti'onlcospola' to litamqui c'ec.

Tama juaiconapa ac'ai’hudquila', etejyottsi, jahuay
itta'a ti'onlcospa to tipipa' litamqui c'ec.

i Tolsinte! Joupa ijulpa litamqui c'ec, lipipa'
ecangemma nulemma.

25 Litaiqui' talPoujna a'i tolta'a lo'iya, ilque litaiqui’
aimecangemma.

Mate lataiqui' u'impolhuo' imanc', ile lataiqui'

loya'apa al c'a lixpic'epa LanDios.

1 Ja'ni tipa'a al ts'e lolpitine jouc'a ti'ila'
al ts'e lolpicuejma’. Aimotl'econa'mottsi
lixcay. Aimolfel'micona'moltsi. Tolihuejcote,
aimot'e'e'moltsi le'a, aimol'econa'moltsi laic’,
aimolnescona'moltsi. 2 Imanc' joupa olmajnliconna,
ti'ontcospolhuo' to lan ts'e capilmi. Tol'ele cotpic'a
loHeche, pangay al c'a leche. Tites'mi'molhuo’,
ti'ita' quipujfxi al ts'e lolpitine. Tolta'a
tuniul'molhuo'. (Iya' laifnescopa “loHeche”,
canescojma litaiqui' LanDios.) 3 Linca tolta'a
tont'e'me ja'ni joupa olsingufpa te ts'i'ic' talPoujna,
ilque pangay c'a.

4 Ti'hua toli—loc'olai'me pe lecui'impa “Limaf'i'
Capic”. Lan xanuc' linca iximpa to ninaitsi
capic, etets'ipd. LanDios ituca' iximpa. Ilque
i'huijf'epa, imetsaicopa xonca ac'a. > Imanc'
jouc'a ti'onicospolhuo' to lapic', ilne ts'itmaf'i'. Ja'ni

toli—loc'olai'me alPoujna, LanDios tipo'no'molhuo’
anuli anuli pe latenicocoya, ti'i'molhuo’ epic’,
tixhuico'molhuo' tilanc'eco'ma lejut', ite lixoute'.
Tixim'molhuo' to e'ailli LanDios. To e'ailli tipa'a
lottsufcoya LanDios. Tolpo'no'me lolpicuejma’
tolcu'moltsi. LanDios timetsaicolhuo' tol'huaiyijnyi
Jesucristo, tolta'a tetenlcoco'ma loltsufcopoltsi,
tepenuf'molhuo’. 6 Al Paxi Linilingiya tuya'e'
LanDios lonescopa ilque Lapic, ticua:

iTolsinte! Jilpe lilya' Sion cafa'ma anulij cal Cueca'

Capic, ilque topo'nof'inyacu aital.

Ilque lapic ma' iya' ai'huijf'epa, caxina juaiconapa
ac'a, xonca acueca' lipitali.

Pe no'huaiyijmpa ilque lacui'impa Lapic, malniya
aimixinyacu calaic'ata, aiminesyacu:
“LanDios alfel'mipa”.

7Ja'ni tot'huaiyijnyi Cristo, “... itque tacui'impa Lapic”,

LanDios timetsaicotolhuo'. Locuenaye lan xanuc'

ituca' lo'iyacola. Ilne pe aimihuejcoyi, tixinyi

Cristo to “... lapic letets'ipa nolanc'epa lajut?”.

Jouc'a tixim'me joupa i'ipa lapic Xonca laicuicoya.

Ilque “... lapic Xonca tilanc'e laital, aimecangeya la-

jut’t’. 8Jouc'a tixinguf'me to “... Yapic toc'ui'eyacola'

lan xanuc™. Jilque cal cueca' capic tixcai'e'mola’.

Aimihuejcoyi Lataiqui', toliya tixcai'e'mola’. Joupa

ixpic'epa LanDios ile loyalaicoyacu.

9 Imanc' tLanDios joupa ihuijf'epolhuo’,
i'epolhuo’ e'ailli, anuli tolcuxeta. Tixinnilhuo'
to anuli al nacién apaxi, ma' i’huexi. I'e'epolhuo’
ma' ixanuc'. Tolta'a li'e'ecopolhuo’ toluya'ale,
tolmujtsoltsi te ts'i'ic' al c'a lipicuejma’, li'ejma’
LanDios.

Malque LanDios ijoc'ipolhuo’ mipa'a pangay
muf lolpicuejma'. Iique epalc'o’, ulif'epolhuo’
lolpicuejma'’. Olsimpd juaiconapa ac'a ite lepalc'o'.
10 Li'ipa, imanc' a'i quixanuc' LanDios, itsiya ma'
ixanuc'. Li'ipa, LanDios ixtuc'opolhuo’, itsiya a'i.
Joupa iximpolhuo' unc'icuanuc'la, itoc'ipolhuo’,
ipaxnepolhuo'.

11 Maicunc'aipimaye, caxa’huelhuo', cu'ilhuo"
Aimolihuej'me lafane colpicuejma'. Ite ma
tipamnelhuo', tijoula’ aimolihuejyacu LanDios.
Tol'nujuaisle: Ma le'a toluyalaicoyi jifa'a li'a
tamats', aimicotyacolhuo'. 12 Tolmana' petsi lan
xXanuc' aimimetsaicoyi LanDios. Ma molihuejcoyi
LanDios tinescolhuo' a'ijc'a. Camilhuo: Ti'ila'
mane ac'a lol'ejma'’, ma latenicocoya.  Tolta'a
tehuelojm'molhuo’ mont'eyi al c'a. Tijoula'
ticuaitsi litine timujxoxi jilpiya LanDios, ilne
timetsaico'me ma' anDios.

13 Ma' mol'nujuaisyi latPoujna tolihuejcotsola'
lincuxepad, ilne nomana' fa'a li'a famats'. Ja'ni cal
rey, ilque xonca cal cuecaj quincuxepa, 14 jani
pe lifajpola’ cal rey, tolihuejcotsola'. Iniya
lommepola' titel'mintsola’ petsi no'epd lixcay,
jouc'a tixoc'innila' quileta petsi no'epa al c'a.
15 Camilhuo': Tolihuejcotsola' lincuxepd. Tolta'a
tonl'e'me lipic'a LanDios, tonl'e'me ma le'a al c'a,
tol-ch'ixc'e'mola’ lan tonno petsi aiquilcueca.

16 Tama imanc' a'i quit'huexi lo}f'as xanuc' no-
mana' fa'a li'a lamats', aimolnes'me: “Ailopa'a
nalcuxeya, ca'e'ma nixpiya”. A'i. Xonca tolihue-
jco'me LanDios locuxe'epolhuo’. Ma' ilque otPoujna.
17 Jahuay ts'ilpenic' tolimetsaicotsola'. Nij naitsi
colatets'iyacu. Ti'hua mont'e'ela’ capic'a lapimaye,

ti'hua tulummoc'ole LanDios, ti'hua tolihuejcole cal
rey.

18 Imanc' unc'imozo: Tolihuejco'me
locuxe'epolhuo’ lotpoujnald. Tolihuejcotsola’
jahuay ilniya. Jani lan c'a xanuc' petsi

aimixtuleyacu, jani a'ijc'a lilpicuejma', ma' anuli
tolihuejcotsola’. 19 Ma molihuejcoyi LanDios, ja'ni
toltelcoyi tama ailopa'a cont'epa, ti'ita' colsina'
ti'najtse'molhuo’ matque LanDios. 20 Ja'ni totsnet'lyi
lontafpolhuo’ ma mottelcoyi cottuca' loljunac!,
ite LanDios tixinnilhuo' xonca ac'a lol'ejma'?
Al. Monl'eyi al c'a, jani tolsnet'lyi mitel'milhuo’,
linca LanDios tixim'molhuo' xonca ac'a lol'ejma’,
ti'najtse'molhuo'.

21 LanDios ijoc'ipolhuo’ toltelcole tolta'a. Ma
tolta'a litelcopa Cristo lepi'impa laljunac'. Tolta'a
almuc'iponga' te ts'i'ic' al c'a al'e'me. Alihuejle
Cristo. 22 Cristo aiqui'aic' quixcay. Aiquinesqui
lafellaiqueya cataiqui'. 23 Limilojpd cataiqui' aim-
imiconala' tolta'a. Mitelma, aimitalai'e. Epi'ipa
quimane LanDios, ilque copa'a cal Juez No'epa al
lijca.

247ilpe lancruzlilanc'ecompa a'ec, itaic' latjunac'.
Ma quituca' licuerpo ixingufcopa litel'mimpa.
Tolta'a luntu'eponga' lal'epa lixcay, ile lixcay
lijoupa lacani'eponga'. LanDios lapi'iponga’
al c'a lalpicuejma’, tolta'a tipa'a al ts'e lalpitine.
Li'ipa, imanc' extafpolhuo’ cajunac'. Lixcai'empa
Cristo, ilque itetcopa loljunac'. Tolta'a LanDios
ixal'menapolhuo'. 25 Li'ipa, imanc' ti'ontcospolhuo'
to lam mot'}, ilne tiyelocoyi ni cua petsi loxpic'epa.
Itsiya a'i tolta'a lot'ejma'. Joupa olpailinamma,



1 Pedro 3:1 ix 1 Pedro 3:7

olimetsaicopa lalPoujna. Ilque ti'elhuo' cuenna,
aimejac'yacolhuo'.

3

1 Iya'" aimipolhuo" Jani  unc'imozo
tolihuejcotsola' lotpoujnala. Itsiya cu'ilhuo'
unc'acal'no', ma' anuli tolihuejcole lolpe'ailli.
Tolta'a, tama ilniya aimihuejcoyi Lataiqui' ti'i'ma
tolulijmola’. Aimolsc'ai'iyacola’, ma le'a lol'ejma’
tolulijco'mola’. 2 Tixim'molhuo' joupa olanajpottsi
lixcay. Tixim'molhuo' tolihuecoyi ilne lolpe'ailli.

34 Imanc' wunc'acal'no', aimolatej'mottsi,
aimotsuelmot'le'me te ts'i'ic' lothualfi'motltsi toljuac o
te colpo'noyaculoljune' a'oro o te colpo'noyacu xonca
al c'a colpijahua'. Jahuay ile loximpa lan xanuc'
ti'hua tijou'ma, aimicolya. Imanc' tipa'a lot'adorno
petsi aiqui'huaqui ni aimijouya, ite al ts'e lolpitine.
Ma moluyalaicoyi amanxu a'i coyac'la, tolmujyi al
c'alolpicuejma'. > Tolta'alit'adornolam paxi cacal'no'
no'huaiyijmpa LanDios nimajmpa luyaipa quitine,
ilne tihuejcoyi litpe'ailli. ¢ Tolta'ali'ejma’ Sara. Ilque
ihuejco'ma Abraham, timi: “Maipoujna”. Imanc'
jouc'a i'ipolhuo' to inaxque' Sara. Ilque o'mama'
jani tont'eyi al c'a, ja'ni aimolsinyi caxpaiqui'.

7 Imanc' unc'ape'ailli, aimolimenc'eco'me, ilne
lolpenoye ahuata litpufxi. Tol'nujuaitsola' tolta'a,
tolmajm'me al c'a. Joupa aimipolhuo: Ni' anuli
molatets'i'me. Jouc'a lolpenoye, aimolatets'i'mola’.
Tolimetsaicola', ilne ma' anuli imanc' tipa'a al
ts'e lolpitine. = LanDios ma' anuli tepi'itolhuo’
fol'huexi. Jani tol'nujuaitsila’ tolta'a aimi'iya
mipa'neyacolhuo’, ti'i'ma tolpalaic'o'me LanDios.

8 Jahuay imanc' camilhuo: Tol'etsoltsi anuli
lolpicuejma'. Ja'ni lolpimaye titelcoyi, imanc' jouc'a
tolsintsoltsi to toltelcoyi. Tol'etsola' capic'a jahuay
lapimaye, tolpalaic'otsoltsi al c'a, aimol'e'mottsi
acueca' lolpicuejma’. 9 Ja'ni a'ijc'a li'empolhuo’,
aimol'e'cona'mola’ jouc'a. Ja'ni timilhuo' cataiqui’,
aimolmicona'mola’ tolta'a, xonca tolmi'mola":
“LanDios tipaxnetsolhuo”. Imanc' joupa olsina'
LanDios ijoc'icopolhuo’ tipaxnetsolhuo'. Tolta'a

ol'huexi lapi'iyacolhuo'. Toliya camilhuo’
tolmi'mola": “Tipaxnetsolhuo' LanDios”. 10 Al Paxi
Linitingiya tuya'e":

Imanc' ja'ni tetenlcocotsolhuo' lapajnya, ja'ni
toluyalaicote al c'a,

camilhuo': Tolcuxele totpal, aimotpalai'me quixcay.

Jitpe lotco aimipahuo lafellaiqueya cataiqui'.

11 Aimot'econa'me quixcay, tonl'ele al c'a.

Tolahuele te co'iya motlpac'eyacu loyac', tijoula’
tolpo'note lolpicuejma’ tolihuejle tolta'a.

12 talPoujna tehuelongila’ pe no'epa al tijca,
tiquimf'ela’ mixa'’hueyi.

Pe no'epd quixcay, jouc'a tixinnila', tixtuc'ola'.

13 Ja'ni tixoqui cunlata mont'eyi al c'a, ¢naitsi

no'eyacolhuo' quixcay? Aimi'iya. 14Ja'ni tottetcoyi

tama alijca lonl'epa, linca toluyalaicoyi al c'a.

LanDios tipaxnelhuo'. Aimolsuelmot'le'me. Iine

notel'mipolhuo’ aimi'iya  mixpaic'eyacolhuo'.

15 Tol'nujuaisle Cristo jilpe lolpicuejma'.  Ilque
ofPoujna. ToHanc'e'e'moltsi lolpicuejma'. Tolta'a
toltalai'e'me naicuis'eyacolhuo'. Toltalai'e'me

nomiyacolhuo': “¢Te capi'inyacolhuo'?” Aimolix-
tulecu. Aimolatets'i'me naicuis'eyacolhuo'. 16Jilpe
lolpicuejma' joupa olsina' te ts'i'ic' latenicocopa



1 Pedro 3:17 xi 1 Pedro 3:22

LanDios. Ti'ila' ma tolta'a lonl'ejma'. Linca timana'
pe nonescopa colihuequi Cristo. Tinescoyi a'ijc'a.
Iya' camilhuo: Ma mot'huaiyijnyi Cristo ti'hua
tolihuejcote. Tolta'a tixim'me calaic'ata ilne
linfel'miyale.

17 Aimolnes'me: “Al'ele al c'a, al'ete a'ijc’'a, ma'
anuli altelco'me”. Cacua: Xonca al c'aluyalaico'me
ja'ni al'eyi al c'a, tama altelcoyi, ja'ni tolta'a tixpic'e
LanDios.

18 Totta'a litetcopa Cristo. Ilque ailopa'a qui-
junac'. Ma laljunac' itaif'pa. Ique cal Lijca
Xans. Illanc' a'ij lijca lal'epa. Ilque i'majtsepa
laljunac'. Tolta'a aliloc'huai'iponga' LanDios. Jilpe
lancruz ima'ayompa, LanDios epi'iconapa lipitine.
19 Ipo'no'ma licuerpo jilpe al pu'hua. Itsehuo'ma
pe lomana' nomanapola’, ilne itats'ila’. Jilpe
uya'atsi Lataiqui'. 20U'i'mola’ ilne pe aimihuejcoyi
LanDios. Ma milanc'e Noé al arca LanDios tixnet'lqui
lit'ejma’ ilne lincuejlocale. Aiquitel'mila’. Lijou'ma,
ma le'a lam paico lan xanuc' nitsulfolaipd al
arca aicunxatlac'ila'. Ilne lam paico unlu'e'mola’
laja’, jitpe texpef'que al barco. 21 Tolta'a LanDios
ti'onticojma lalapo'imponga’ laja’. Oluyalaico'me
jilpe laja’ jouc'a oluntulpd imanc' not'huaiyijmpa
Jesucristo, ilque limaf'i'inapa LanDios, ipa'anapa pe
lomana' nomanapola'. Jilpe malapo'ininga’ a'i
ma le'a quepaqueya lalcuerpo. Aljoc'iyi LanDios
latufc'e'etsonga’ lalpicuejma’, ti'ila' calsina' joupa
litonc'e'eponga' laljunac'. 22 Jesucristo, matque
al'huaiyijnyi, joupa if'ajnapa lema'a, ticutsu al c'a
camane bLanDios. Jilpe lapaluc' quema'a, tama
acueca' ti'hua lilmane, acueca' micuxeyi, jahuay
ilniya nomana’ pu'hua tihuejcoyi Cristo.

1 Cristo mipa'a fa'a li'a lamats' itelco'ma. Imanc'
jouc'a tolpo'nole lolpicuejma', ma molmana' fa'a
li'a lamats' toltelco'me. Tolspic'ele tolta'a.  Ti-
joula' aimi'iya motpai'iyacu lolpicuejma'.  Linca,
ticuicomma attelcole, totta'a tetec'om'me nulemma
lat'epa a'ijc'a. 2Ja'ni tolpo'no'me tolta'a lotpicuejma’,
ma molmana' fa'a li'a lamats' aimi'iya molihuejy-
acu lojanajpa locuenaye xanuc'. Ma coimaf'i' toli-
huej'me LanDios loxpic'epa.

3lya'cacua: Joupaixhuaitalont'epa a'ijc'a. Axpe'
camats' tonl'eyi ma latenlcocopola' lolf'as xanuc',
ilne pe aimimetsaicoyi LanDios. IIniya litiné tonl'eyi
al xujc'a, tolanantliyi lixcay loljanajpa, timey-
oquilhuo’, tont'eyi cal juicotl pe juaiconapa a'ijc'a,
tonlafot'leyoltsi lolf'as xanuc', tolsnayi, jouc'a ton-
laxc'ontingolaiyila' landiosla’. Xonca acueca' quix-
cay ite lonl'epa. 4Itsiya loif'as xanuc' pe aimimet-
saicoyi LanDios, aiquilcueca te co'ipolhuo'. Tixin-
nilhuo'ituca'lot'ejma'. Ilniya ti'hua tixis'mecoyoltsi
ma mi'eyi acueca' nixpiya. Imanc' a'i. Toliya
tinescolhuo' a'ijc'a lont'epa. > Ilne titalai'eta cal
Cuecaj Juez. Ilque joupa ixpic'epa lo'eya. Petsi
no'epa a'ijc'a, ja'ni ts'itmaf'i', jani joupa imanap-
ola, ma' anuli titeI'mi'mola’. ¢ Toliya u'impola’
nomanapola' Lataiqui' loya'apa ile al c'a lixpic'epa
LanDios. Tepenufle al ts'e quilpitine, ile locuya
LanDios, tama joupa i'inapola’ to mi'ila' lan xanuc'
ts'ittaic' cajunac', imanapola'.

7 Joupa icuaico'me lijoucola' quitiné. Jahuay
tijjou'ma, aimicolya. Toliya tolsuicole lolpicuejma’,
tolcuxe'moltsi al c'a, ti'hua toljoc'i'me LanDios.
8 Aimolimenc'eco'me, ti'hua tont'econa'mottsi

capic'a. Ile xonca al c'a capicuejma’. Petsi
lapimaye ti'eyoltsi capic'a, tama jilpe timenaquila’
acueca’, aiminescoyacoltsi, aimi'nujuaiscoyacu
li'epa lilpimaye, tama a'ijc'a. Timenc'e'eco'mottsi.

9  Tolapenuftsola' lolpimaye lolajut'h.
Toltes'mitsola’. Aimolsim'me acuanuc' lolapi‘ipola’.
10Jahuay imanc', anuli anulj, ituca' ituca’, LanDios
epi'ipolhuo’ lolpicuejma' 0 lolmane. Epi'icopolhuo’
toltoc'itsoltsi. Itsiya tolsuicole al c'a lepi'ipolhuo’
LanDios, toltoc'itsottsi. 11 Ja'ni epi'ipo’ lopicuejma’
toya'ala' o tomuc'iyalela', ile lofmuya'aya ti'ila'
mane litaiqui' LanDios, tolta'a topalaila’. Jani
tipa'a lopenic' totoc'itsola’ lapimaye, toxahue'ela'
LanDios titoc'itso' ima', totoc'itsola' al c'a. Jahuay
lont'epa tont'ele al c'a. Ja'ni tolta'a tolihuejyi
Jesucristo tixinim'me acueca' LanDios.

Ma' ilque anDios. Ilque xonca ti'hua limane.

Tolta'a timetsaicole lan xanuc'. Ti'hua timet-
saicona'me aimijouya. Ma tolta'a ti'ita'. Amén.

12 Maicunc'aipimaye, ma moluyalaicoyi
lahuaicompolhuo’, molsingufcoyi umla latetcoya,
aimotsuelmot'le'me, aimolnes'me: “;Te cal'icoponga'
totta'a?”  Tolcuec'ele ile lo'ipolhuo'. 13 Xonca
tixojla' cunlata. Ma mottelcoyi toluyalaicoyi to
luyaicopa Cristo, to litelcopa ilque. Tolta'a tixoj'ma
cunlata juaiconapa jilpe litine ticuaiyunni Cristo,
timuj'moxi ma' anDios.

14 Imanc’ ma molihuejyi Cristo, ja'ni
timinnilhuo' cataiqui', tinca toluyalaicoyi al c'a.
LanDios tipaxnelhuo'. Li'Espiritu titoc'ilhuo’,
xonca timuc'ilhuo' naitsi ilque Cristo. 15 Linca
petsi tima'ahualeyi o tinantseyi, o ti'eyi lixcay,
o titsufiyottsi lo'epa locuenaye lan xanuc',

ilne jouc'a titelcoyi, titel'minnila’. Imanc' a'i
tolta'a mitel'minyacolhuo'. 16 Ja'ni titel'milhuo’
ma molihuejyi Cristo, aimolsim'me calaic'ata.
Xonca tolmuj'mottsi atinca olihuequi Cristo. Tolta'a
tolmuj'me acueca’' LanDios.

17 Camilhuo": Tolmujle acueca' LanDios. Joupa
icuai'ma litine LanDios tipango'ma titel'mi'mola'
lixanuc'. Jani tipango'ma pe lalmana', (te
co'iyacola' petsi aimihuejcoyi Lataiqui' loya'apa
ite al c'a lixpic'epa LanDios? 18 Ja'ni afule
malunlul'me illanc’, tama alijca lal'epa, ¢te
co'lyacola’ petsi aimihuejcoyi locuxepa LanDios,
ilne tetets'iyi? ¢Petsi comanc'eyacu ilniya?
19 Totiya camilhuo: Imanc' monl'eyi loxpic'epa
LanDios, ja'ni toltelcoyi, tol'huaiyijnle LanDios. Ilque
ti'e'molhuo’ cuenna lolpitine. Itque alanc'eponga’,
aimalatets'iyaconga'. Ma ti'hua tonl'e'me al c'a.

%)

1-2 Totta'a laifsc'ai'ipolhuo’ jouc'a imanc' litsilo-
jpolhuo’ xanuc' nolspijpd lataiqui'. Iya' jouc'a ni-
tojpa xans. Mitelma Cristo capa'a, aiximpa. Tic-
uaitsi litine timuj'moxi ma' anDios, iya' jouc'a ca-
pajm'ma, limetsaico'ma.

Camilhuo' imanc' litsilojpolhuo’ xanuc"
Tonl'etsola' cuenna lolpimaye nomana' jilpe.
IIne ixanuc' LanDios. To lilpoujna mot'l ti'ela’
cuenna limot'l, tolta'a tonl'e'mola’ cuenna
lapimaye. Tixoj'ma cunlata tonl'e'me ile lolpenic'.
Aimolcua'me: “Ile aipenic', ticohuala' ca'e'ma”.
Ni molcua'me: “Tolta'a culijma caitomi”. Ma
tolpo'note lolpicuejma' toltoc'itsola' lolpimaye.
3 Imanc' epi'impolhuo' lolpimaye tont'etsola'

cuenna, a'i molcuxenai'mola'. Tolmuc'i'mola’ jahuay
lapimaye al c'a lonl'ejma’. Tolta'a ilne jouc'a
tihuej'me al c'a. 4 Ticuaitsi litine timuj'moxi cal
Cueca' caPoujna mot'1, ilque timetsaiconnolhuo’
ac'a lonl'epa lolpenic'. Tepi'innolhuo' lolulijyacu.
Tolmajnta anuli Cristo aimijouya.

> Imanc' cunc'amijcano, jouc'a tipa'a lont'eyacu
al c'a. Tolihuejcotsola' litsilojpola’ xanuc' noxpi-
jpa lataiqui'. Linca jahuay imanc' unc'apimaye.
Ti'onlcotsolhuo' to lam mozd, tottoc'itsoltsi.

Petsi nonof'epoltsi, LanDios tipa'nela'.

Lam manxu, ilne no'oc'epottsi, LanDios titoc'i'mola’.
6 Itsiya ja'ni tolsingufyi acumta limane LanDios,
xonca tol'oc'e'moltsi. Ticuaitsi litine loxpic'epa
LanDios, ma' ilque timof'e'molhuo’. 7]Ja'ni tolsingufyi
ipime lapajnya, jamni tocomma to acueca' oltaic'
lolitay, tolpo'nole lixaye lalPoujna. Ilque aimi-
menc'ecoyacolhuo'. Ti'hua ti'nujuaitsilhuo’.

8 Tolspic'ele al c'a lolpicuejma'. Tolcuxe'mottsi
al c'a. Tolpo'nole cuenna. Ti'hualejma
naixtuc'opolhuo’, ilque tonta'a Satanas. Ti'onlcospa
to calxmu. Tija'e’ tumle'e.  Tehuay naitsi
loma'aya, tite'ma nulemma. 9 Tolpa'nele ilque
Satands. Ma mi'hua molihuejyi Lataiqui', ite
loya'apa lixpic'epa LanDios, lonta'a aimi'iya
mimenac'iyacolhuo'. Tol'nujuaisle lo'ipola’
lolpimaye, ilniya jouc'a nomana' fa'a li'a lamats'.
[Ine tuyalaicoyi nuli to imanc'. Ma' anuli toltelcoyi
ma mixhuaispa lottelcopa. 10 LanDios itine itine
altoc'inga', alpaxnenga'. Imanc' petsi not'huaiyijmpa
Jesucristo, LanDios joupa ijoc'icopolhuo’ tolcuaitsa
pe lopa'a. Ate'a toltelco'me, tama tocomma
to ahuata tlitiné, tijoula' tilaitsufcotolhuo’,

timetsaicotolhuo’ nulemma imanc' ixanuc'
Tolmajnta aimijouya.

Malque LanDios tilanc'e'e'molhuo’ lotpicuejma’,
ti'ita" ma le'a al c'a. Tepi'i'molhuo' colpicuejma'
tolihuejle, aimolanaj'mottsi, tepi'i'molhuo’ xonca
colpujfxi, tifayi'molhuo'.

11 Ma LanDios xonca icueya limane, totta'a timet-
saicom'me. Ti'hua timetsaicom'me aimijouya. Ma
tolta'a ti'ita'. Amén.

12 Jifa'a tipa'a falpima Silvano, tinili ilta'a
colje'e. Cumme'ma ti'huala' titaima colje'e,
ticuai'etolhuo'. Ilque caxina to cal c'a capima.
Ca'huaiyinge.

I1ta'a colje'e a'i quitoqui, oque' afane' cataiqui’
le'a. Jifa'a aixc'ai'ipolhuo’, nu'ipolhuo' te
ts''ic' laltoc'iponga',  lalpaxneponga' LanDios.
Aimolanaj'mottsi.

13 L.alpima caca'no' nopa'a litya' Babilonia, tinon-
ilhuo'. Itque jouc'a imanc' i'huijf'epolhuo’ LanDios.
Ma' anuli tinonilhuo' fai'hua Marcos.

14 Tolnontsoltsi, tottuc'o'moltsi lolpeque. Tolta'a
tolmuc'i'mottsi tont'eyotltsi capic'a.

Tipac'e'entsolhuo’ lolpicuejma' jahuay imanc'
petsi joupa epenufpolhuo’ Cristo.

